
	[bookmark: _Hlk88664852]1. ՀՀ պետական եկամուտների կոմիտե 
	18.02.2026թ․

	
	№ 01/3-2/9919-2026

	
«Հայաստանի Հանրապետության կառավարության 2025 թվականի դեկտեմբերի 25-ի N 1933-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք։

	
Ընդունվել է





	[bookmark: _Hlk184820942]2. ՀՀ մրցակցության պաշտպանության հանձնաժողով
	19.02.2026թ․

	
	№ ԳԳ/264-2026

	«Հայաստանի Հանրապետության կառավարության 2025 թվականի դեկտեմբերի 25-ի N 1933-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չկան։

	Ընդունվել է

	3. ՀՀ ֆինանսների նախարարություն
	19.02.2026թ․

	
	№ 01/2-1/3812-2026

	Ի կատարումն ՀՀ փոխվարչապետի ս.թ. փետրվարի 16-ի թիվ 02.1/61.2/4645-2026 հանձնարարականի, «Հայաստանի Հանրապետության կառավարության 2025 թվականի դեկտեմբերի 25-ի թիվ 1933-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևալը:
Նախագծի մշակումը պայմանավորված է ԵՏՀ խորհրդի ս.թ. հունվարի 30-ին կայացած նիստի ընթացքում հավանության արժանացած՝ ԵՏՀ խորհրդի Մաքսային միության հանձնաժողովի որոշ որոշումների մեջ խոշոր եղջերավոր անասունների մսի մասով փոփոխություններ կատարելու մասին որոշման նախագծով, որը ներկայումս գտնվում է ստորագրման փուլում: Վերջինիս համաձայն՝ Հայաստանի Հանրապետությանը տրամադրված սակագնային քվոտայի շրջանակներում 8,0 հազ․ տոննա խոշոր եղջերավոր անասունների մսից 7,5 հազ․ տոննայից ոչ ավելի ծավալով մսամթերքի արտադրության համար նախատեսված միսն ազատվում է ներմուծման մաքսատուրքից:
Նախագծի 3-րդ կետի համաձայն՝ որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2026 թվականի հունվարի 1-ից ծագած իրավահարաբերությունների վրա։
Այս առումով, քանի որ ԵՏՀ որոշման ուժի մեջ մտնելու ժամկետը դեռևս հայտնի չէ, Նախագծով նման դրույթ սահմանելու պարագայում կարող է Նախագիծն ընդունվել և ուժի մեջ մտնել, իսկ ԵՏՀ որոշումը՝ դեռևս ոչ: Մինչդեռ, մեր կարծիքով Նախագծի ուժի մեջ մտնելու ժամկետը չի կարող լինել ավելի շուտ, քան ԵՏՀ որոշման ուժի մեջ մտնելու ժամկետն է, քանի որ Նախագծի ընդունումը պայմանավորված է հենց ԵՏՀ որոշմամբ։
Հաշվի առնելով վերոգրյալը՝ Նախագծի ուժի մեջ մտնելու առավել հստակ ժամկետ նախատեսելու տեսանկյունից առաջարկում ենք սահմանել, որ Նախագիծն ուժի մեջ է մտնում հրապարակմանը հաջորդող օրվանից, բայց ոչ շուտ, քան ԵՏՀ համապատասխան որոշման ուժի մեջ մտնելը:

	

Ընդունվել է։
Որոշման Նախագիծը կներկայացվի ՀՀ կառավարության հաստատմանը միայն է ԵՏՀ խորհրդի ս.թ. հունվարի 30-ի համապատասխան որոշումը ստորագրվելու և հրապարակվելուց հետո, որից հետո նախագծում  կկատարվեն համապատասխան փոփոխությունները։  

	4. ՀՀ արդարադատության նախարարություն
	20.02.2026թ․

	
	N/27.1.6/7835-2026

	«Հայաստանի Հանրապետության տարածք ներմուծվող առանձին տեսակի գյուղատնտեսական ապրանքների նկատմամբ սակագնային քվոտա կիրառելու մասին» N 1933-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի վերաբերյալ

	«Հայաստանի Հանրապետության տարածք ներմուծվող առանձին տեսակի գյուղատնտեսական ապրանքների նկատմամբ սակագնային քվոտա կիրառելու մասին» N 1933-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
	Նախագծի հիմնավորման համաձայն՝ Նախագծի մշակումը պայմանավորված է ԵՏՀ Խորհրդի կողմից ս․թ․ հունվարի 30-ի  Մաքսային միության հանձնաժողովի որոշ որոշումների մեջ խոշոր եղջերավոր անասունների մսի մասով փոփոխություններ կատարելու մասին N – որոշման (այսուհետ՝ Որոշում) կիրառումը պատշաճ ապահովելու անհրաժեշտությամբ։ 
	Միաժամանակ, հարկ է նշել, որ Որոշումը դեռևս ստորագրման փուլում է։
	Որոշման և Նախագծի կարգավորումների համեմատական ուսումնասիրության արդյունքում պարզ է դառնում, որ Որոշմամբ սահմանված որոշ կարգավորումներ Նախագծում նախատեսված չեն, մասնավորապես՝ Որոշմամբ առկա են կարգավորումներ, որոնց համաձայն՝ «Նշված սակագնային արտոնության կիրառմամբ  «Բացթողում ներքին սպառման համար» մաքսային ընթացակարգով ձևակերպված ապրանքների օգտագործման և (կամ) տնօրինման նկատմամբ սահմանափակումները գործում են՝
	միս մշակող ձեռնարկությունների կողմից տվյալ ապրանքները նշված մաքսային ընթացակարգով ձևակերպելու դեպքում՝ մինչև ապրանքների մուտքը ձեռնարկության պահեստ, բայց ոչ ավելի, քան 1 տարի՝ ապրանքների՝ «Բացթողում ներքին սպառման համար» մաքսային ընթացակարգով բացթողման օրվանից.
	միս մշակող ձեռնարկություններ չհանդիսացող անձանց կողմից տվյալ ապրանքները նշված մաքսային ընթացակարգով ձևակերպելու դեպքում՝ մինչև ապրանքները միս մշակող ձեռնարկություններին իրացնելը (վաճառելը), բայց ոչ ավելի, քան 1 տարի՝ ապրանքների՝ «Բացթողում ներքին սպառման համար» մաքսային ընթացակարգով բացթողման օրվանից։
	Միս մշակող ձեռնարկության պահեստ ապրանքների մուտքը կամ այդպիսի ապրանքների իրացումը (վաճառքը) միս մշակող ձեռնարկությանը հաստատող փաստաթուղթ է հանդիսանում տվյալ ապրանքների ընդունման կամ հանձնման-ընդունման ակտը կամ դրա պատճենը։
	Հայաստանի Հանրապետության, Բելառուսի Հանրապետության, Ղազախստանի Հանրապետության, Ղրղզական Հանրապետության և Ռուսաստանի Դաշնության կառավարությունները ձեռնարկում են անհրաժեշտ միջոցներ չթույլատրելու համար՝ իրենց տարածքից այլ անդամ պետությունների տարածք պատրաստի մսամթերքի արտահանումը, որը արտադրվել է այն ապրանքների օգտագործմամբ և որոնք ձևակերպվել են  «Բացթողում ներքին սպառման համար» մաքսային ընթացակարգով՝ նշված սակագնային արտոնության կիրառմամբ։»։
	Հիմք ընդունելով Որոշմամբ վերոնշյալ կարգավորումների սահմանված լինելու հանգամանքը՝ գտնում ենք, որ նշված դրույթներն անհրաժեշտ է նախատեսել նաև Նախագծում։

	Իրավական ակտերի փորձաքննության 
	գործակալության պետ՝

	












Ընդունվել է։
Որոշման Նախագիծը կներկայացվի ՀՀ կառավարության հաստատմանը միայն է ԵՏՀ խորհրդի ս.թ. հունվարի 30-ի համապատասխան որոշումը ստորագրվելուց հետո, որից հետո նախագծում  կկատարվեն համապատասխան փոփոխությունները։  




Չի ընդունվել։
Հիմք ընդունելով որոշման նախագծի նախաբանում ԵՏՀ Խորհրդի 2026 թվականի հունվարի 30- ի N 18  որոշմանն /այսուհետ՝ Որոշում/ ուղղված հղումը, ինչպես նաև ղեկավարվելով Նորմատիվ իրական ակտերի մասին ՀՀ օրենքի /21․03․20218թ/ 24-րդ հոդվածի 1-ին կետի՝ Եվրասիական տնտեսական միության Եվրասիական տնտեսական հանձնաժողովի նորմատիվ իրավական բնույթի ակտերը, «Եվրասիական տնտեսական միության մասին» միջազգային պայմանագրին համապատասխան, Հայաստանի Հանրապետության տարածքում ենթակա են անմիջական կիրառության: և 40-րդ հոդվածի 1-ին կետի 1-ին ենթակետի՝       Նորմատիվ իրավական ակտերի նորմերի միջև կոլիզիաների դեպքում, ըստ հերթականության, կիրառվում է ավելի բարձր իրավաբանական ուժ ունեցող նորմատիվ իրավական ակտի նորմը դրույթներով, գտնում ենք, որ ԵՏՀԽ Որոշման  համաձայն՝ սակագնային արտոնության կիրառմամբ  «Բացթողում ներքին սպառման համար» մաքսային ընթացակարգով ձևակերպված ապրանքների օգտագործման և (կամ) տնօրինման նկատմամբ սահմանափակումները որոշման նախագծում ներառելը նպատակահարմար չէ։











